
ამბროლაურის მუნიციპალიტეტის საკრებულოს

გ ა ნ კ ა რ გ უ ლ ე ბ ა  N52 
2025 წლის 04 აგვისტო
ქ. ამბროლაური

ამბროლაურის მუნიციპალიტეტის ტერიტორიაზე საარჩევნო სააგიტაციო მასალების
(პლაკატების) განთავსების რეგულირების შესახებ

საქართველოს ორგანული კანონის „ადგილობრივი თვითმმართველობის კოდექსი“ 24-ე მუხლის მე-2 და მე-3 პუნქტების, 61-ე მუხლის პირველი და მე-2 პუნქტების, საქართველოს ორგანული კანონის „საქართველოს საარჩევნო კოდექსი“ 45-ე მუხლის მე-12 პუნქტის, 46-ე მუხლის პირველი, მე-2, მე-4 პუნქტებისა და საქართველოს ზოგადი ადმინისტრაციული კოდექსის 61-ე მუხლის შესაბამისად, ამბროლაურის მუნიციპალიტეტის საკრებულომ

გ ა დ ა წ ყ ვ ი ტ ა:

1. ამბროლაურის მუნიციპალიტეტის ტერიტორიაზე საარჩევნო სააგიტაციო მასალების (პლაკატების) განთავსებისათვის გამოიყოს შემდეგი ადგილები:
ა) ამბროლაურის მუნიციპალიტეტის ტერიტორიაზე მდებარე ღამის განათების ბოძები, მგზავრთა მოსაცდელები და სხვა ობიექტები დანართის შესაბამისად;
ბ) სახელმწიფო და ადგილობრივი მნიშვნელობის საავტომობილო გზების გასწვრივ მდებარე ღამის განათების ბოძები - მათზე მიწის ზემოთ არანაკლებ 1 (ერთი) მეტრიდან 3 (სამი) მეტრის სიმაღლემდე, დამონტაჟებული კვანძებიდან, სადენებიდან და სხვა ელექტრომოწყობილობიდან არანაკლებ ერთი მეტრის დაშორებით.
2. განკარგულების პირველი პუნქტით გათვალისწინებულ ადგილებში საარჩევნო სუბიექტს უფლება აქვს გააკრას ერთი საარჩევნო პლაკატი შემდეგი ზომებით: სიგრძე - არაუმეტეს 50 სმ, სიგანე -არაუმეტეს 40 სმ (A2 ფორმატი).
3. საარჩევნო სააგიტაციო მასალები, ამ განკარგულებით განსაზღვრული, მუნიციპალიტეტის საკუთრებაში არსებული ობიექტების გარდა, შეიძლება გამოიფინოს შენობა-ნაგებობებსა და სხვა ობიექტებზე, მათი მესაკუთრეების ან მფლობელების თანხმობის შემთხვევაში.
4. სააგიტაციო მასალის გამოკვრა და გამოფენა განხორციელდეს იმ ფორმით, რომ დაცულ იქნას წინასაარჩევნო კამპანიაში მონაწილე საარჩევნო სუბიექტების თანაბარი შესაძლებლობა, ისარგებლონ სააგიტაციო მასალის გამოსაკრავად და გამოსაფენად განკუთვნილი ადგილებით. ერთ ადგილას ერთი საარჩევნო სუბიექტის მიერ გასაკრავი საარჩევნო პლაკატების მაქსიმალური ოდენობა განისაზღვრება ამ ადგილის ფართობის გათვალისწინებით.
5. აკრძალულია სააგიტაციო მასალების განთავსება/გაკვრა ამბროლაურის მუნიციპალიტეტის ტერიტორიაზე მდებარე საკულტო ნაგებობებზე, კულტურული მემკვიდრეობის შენობა-ნაგებობებზე, სახელმწიფო ხელისუფლებისა და მუნიციპალიტეტის ორგანოების, სასამართლოს, პროკურატურის, სამხედრო შენაერთების, პოლიციის, საქართველოს სახელმწიფო უსაფრთხოების სამსახურის, დაზვერვის სააგენტოს და სახელმწიფო დაცვის სპეციალური სამსახურის დანაყოფების შენობების ინტერიერებსა და ექსტერიერებში, საგზაო ნიშნებზე განთავსება/გაკვრა.
6. ძალადაკარგულად გამოცხადდეს „ამბროლაურის  მუნიციპალიტეტის ტერიტორიაზე საარჩევნო სააგიტაციო მასალების (პლაკატების) განთავსების რეგულირების შესახებ“ ამბროლაურის მუნიციპალიტეტის საკრებულოს 2024 წლის 30 აგვისტოს N62 განკარგულება;
7. დაევალოს ამბროლაურის მუნიციპალიტეტის მერიის ადმინისტრაციულ სამსახურს, საარჩევნო სააგიტაციო მასალების განთავსებისათვის გამოყოფილი ადგილების თაობაზე ინფორმაცია გამოაქვეყნოს ადგილობრივ ბეჭდვით ორგანოში და ამბროლაურის მუნიციპალიტეტის ოფიციალურ ვებგვერდზე.
8. განკარგულება შეიძლება გასაჩივრდეს დაინტერესებული პირის მიერ მისი გაცნობიდან ერთი თვის ვადაში ამბროლაურის რაიონულ სასამართლოში. (მისამართი: ქ. ამბროლაური, კოსტავას ქუჩა N13.)
9. განკარგულება ძალაში შევიდეს მიღებისთანავე.



საკრებულოს თავმჯდომარე                                                               ასლან საგანელიძე

